დანართი

საქართველოს შინაგან საქმეთა სამინისტროს გენერალური ინსპექციის (დეპარტამენტი) მოსამსახურეთა ფორმის ტანსაცმელი და ატრიბუტიკა

პლანშეტი №1
საქართველოს შინაგან საქმეთა სამინისტროს გენერალური ინსპექციის (დეპარტამენტი) ემბლემა

ემბლემა წარმოადგენს ჰერალდიკურ მრგვალ ფარს ოქროს (ყვითელი) კანტით შემოვლებულ ლაჟვარდის (ლურჯი) ველზე. ცენტრში სტილიზებული ფარის მეწამულ (წითელ) ველზე გამოსახულია ჰერალდიკურად მარჯვნივ შემართული ოქროსფერი (ყვითელი) ლომი. ფარს გარშემო შემოუყვება ვაზის სტილიზებული ორნამენტი ვერცხლისფერი (თეთრი) სადევიზე ბაფთით. ბაფთაზე ქართული ასოებით გამოსახულია წარწერა − „შსს“. ფარის ქვემოთ გამოსახულია ორლესული ხმალი. ჰერალდიკურ ფარს გარს შემოუყვება მეწამულ (წითელ) ფონზე ვერცხლისფერი (თეთრი) ქართული ასოებით წარწერა: ზემოთ − „საქართველოს შინაგან საქმეთა სამინისტრო“ და ქვემოთ „გენერალური ინსპექცია“. წარწერები ერთმანეთისაგან გამოყოფილია ვერცხლისფერი (თეთრი) ორი ვარსკვლავით.



პლანშეტი №2
გაზაფხული-ზაფხულის სეზონის მაისური

გაზაფხული-ზაფხულის სეზონის შავი პოლოს ტიპის მაისური ელვა-შესაკრავით, მოკლე სახელოთი. მაისურის მარჯვენა მკლავზე საქართველოს სახელმწიფო დროშა, მარცხენა მკლავზე საქართველოს შინაგან საქმეთა სამინისტროს გენერალური ინსპექციის (დეპარტამენტი) (შემდგომ − გენერალური ინსპექცია) სამკლავურის ემბლემა. მაისურის უკანა მხარეს შუაში თეთრი ფერის წარწერა ქართული ასოებით − „შსს“, „გენერალური ინსპექცია“.



პლანშეტი №3
შემოდგომა-ზამთრის სეზონის მაისური

შემოდგომა-ზამთრის სეზონის შავი პოლოს ტიპის მაისური ელვა-შესაკრავით, გრძელი სახელოთი. მაისურის მარჯვენა მკლავზე გამოსახულია საქართველოს სახელმწიფო დროშა, მარცხენა მკლავზე გენერალური ინსპექციის სამკლავურის ემბლემა. მაისურის უკანა მხარეს შუაში თეთრი ფერის წარწერა ქართული ასოებით − „შსს“, „გენერალური ინსპექცია“.


პლანშეტი №4 
ზამთრის სეზონის ქურთუკი

ზამთრის სეზონის შავი დათბილული ქურთუკი. ქურთუკის მარჯვენა მკლავზე გამოსახულია საქართველოს სახელმწიფო დროშა, მარცხენა მკლავზე გენერალური ინსპექციის სამკლავურის ემბლემა. ქურთუკის უკანა მხარეს შუაში თეთრი ფერის წარწერა ქართული ასოებით − „შსს“, „გენერალური ინსპექცია“.


პლანშეტი №5
შემოდგომა-ზამთრის სეზონის ჟილეტი

შემოდგომა-ზამთრის სეზონის შავი ჟილეტი ელვა-შესაკრავით. ჟილეტის მარჯვენა მხარეს საქართველოს სახელმწიფო დროშა, მარცხენა მხარეს გენერალური ინსპექციის ემბლემა. ჟილეტის უკანა მხარეს შუაში თეთრი ფერის წარწერა ქართული ასოებით − „შსს“, „გენერალური ინსპექცია“.


პლანშეტი №6
შარვალი

შავი კლასიკური სტილის შარვალი ელვა-შესაკრავით, ორი მყარი პლასტმასის ღილით ღილკილოზე და მეტალის ენაკით; შარვლის ქამარი შავი ფერის.


პლანშეტი №7
ქუდი

შავი ქუდი − კეპი წინა მხარეს შუაში გენერალური ინსპექციის კოკარდა, უკანა ქვედა ნაწილში თეთრი ფერის წარწერა ქართული ასოებით − „შსს“.

პლანშეტი №8 
ფორმა-ტანსაცმლის ატრიბუტიკა

            ემბლემა                                                                            სახელმწიფო დროშა

                      სამკლავური                                                                                   კოკარდა

